
MENDJAOEHKEN PERKLAIAN.




	Siapa jang dengen bekerdja boeat satoe Radja berlakoe tjotjok kapada Tao tida nanti menaloekin pada rahajat dengen kakoeatan sendjata. Sikep begitoe tida nanti membawa pembalesan jang tida enak di blakang hari.
	Dimana bala tentara ditempatken, disitoe tanah aken terlipoet oleh gombolan dan poehoen-poehoen berdoeri.
	Gerakannja bala tentara aken di-ikoetin oleh taon-taon patjeklik, jang membikin rahajat hidoep sangsara.
	Saorang militair jang baek selaloe oendjoek kegagahan apabila perloe, tetapi ia tida mace bergoelet teroes boeat dapetken kakwasaän.
	Djikaloe perloe ia aken oendjoek kaberanian, tapi boekan boeat menindes.
	Djikaloe perloe ia aken oendjoek kaberanian, tapi tida berlakoe sombong.
	Djikaloe perloe ia aken oendjoek kaberanian, tapi tida berlakoe angkoe.
	Djikaloe perloe ia aken oendjoek kaberanian, tapi tida berlakoe ketjiwa.
	Djikaloe perloe ia aken oendjoek kaberanian, tapi tida oendjoek sikep brangasan.
	Ia menang sebab itoe kamenangan soedah moesti djadi bagiannja; sasoedah menang ia tida sedikit poen merasa bangga.
	Benda mendjadi bedjad lantaran dipaker

